
RAPORT PRELIMINAR
"Qendra Historike" e Prishtinés numéron ditét e fundit

Rréfimi pér Prishtinén fillon me Zonén Historike té saj. Themeluar qé nga shekulli i Xlll, t&é dhénat
tregojné se kjo zoné éshté ndér té vetmet pjesé té strukturés urbane gé ka vlera autoktone dhe
mjedisore té trashégimisé kulturore. Nga koha kur pérmendej si "fshat”, e deri né kohén e
formésimit té kryegendrés sé ditéve té sotme, Prishtinés i parapriu zhvillimi i koncentruar i
bérthamés sé qytetit. | shtriré né mes té dy lumenjéve, qyteti u zhvillua ndér shekuj duke u dalluar
pér indin e rrugéve, objektet publike, ato fetare, ¢arshiné, kullén, hamamet, shtépité indivuduale e
pse jo edhe pér Iékurpunuesit, geleshepunuesit, kazangjinjét, vorbétarét, cergaxhinjét e té gjithé
zejtarét e saj. Ajo gé e bén té njihet jo pér té miré éshté trajtimi i saj politik dhe kulturor ndér sheku;.
Né Prishtiné u aplikuan metodologji shkatérruese dhe degraduese, duke filluar nga misioni pér té
sjellur modernen nén moton "Ta rrénojmé té vjetrén, ta ndértojmé té rené", e duke vazhduar me
shkatérrimet e vazhdueshme té cilat ndodhin paralelisht né kohén té cilén po e jetojmé. Me
identitetin e Prishtinén u eksperimentua dhe po vazhdon té eksperimentohet!

GJENDJA AKTUALE

Degradimi i vazhdueshém i "Qendrés Historike™ té Prishtinés (ndértimi i strukturave té reja dhe
intervenimet né ato té vjetrat) - Prishtinasit e vjetér, dhe jo vetém, kané shumé pak té kujtojné nga
Prishtina e dikurshme. Komuniteti i gjeré e ka lehté té identifikushme realitetin e asaj qé éshté duke
ndodhur né "Qendrén Historike" té Prishtinés. Disa shtépi jané né rrénim e sipér, té tjerat jané
djegur me apo pa géllim, ndérsa dita dités strukturat e vjetra po zévendésohen me ato té rejat.
Restaurimet né disa objekte publike dhe fetare po vazhdojné duke nxitur kritika pér korrektésine
profesionale dhe juridike té intervenimeve né to. Gjendja e objekteve brenda kufijve té "Zonés
Historike" té dikurshme éshté shgetésuese! Mirémbajtja e objekteve dikur nén mbrojte shtetérore
pérkeqgésohet dita-dités. Trajtimi i ndryshém i fasadave ballore, aplikimi i materialeve jo-adekuate,
trajtimi jo-adekuat i pérmbajtjeve afariste né pérdhesé jané duke e degraduar vazhdimisht kété
zoné. Por kéto pércillen edhe me intervenime té tjera megalomane, si¢ jané ndértimet e objekteve
té reja gé tentojné t'i korrespondojné arkitekturés bashkékohore, e gé né fakt, i tjetérsojné vlerat
ekzistuese té trashégimisé kulturore.

Heshtja e trajtimit té saj nga insitiucionet dhe profesionistét - Pérderisa "Qendra Historike" e
Prishtinés po shkatérrohet, institucionet dhe njerézit e fushave profesionale té lidhura me ¢éshtjen,
pothuajse jané né heshtje té ploté. Pér "Qendrén Historike" éshté duke u shkruar shumé pak dhe
opinioni i gjeré pérvec asaj gé mund ta shoh dhe pérjetojé vet, nuk provokohet ag shumé as nga
mediet. Shgetésues éshté fakti se mungon promovimi i vlerave ekzistuese té trashégimisé kulturore
brenda "Zonés Histotike™ té dikurshme. Kjo paraprin edhe vetédijen e ulét té qytetaréve, shuméheré
té vet banoréve té pronave té mbrojtura, pér degradimin e géllimshém té vlerave ekzistuese.

Venitja e kujtesés kolektive pér ekzistimin e vlerave - Faktori kohé ka béré gé gjeneratat e reja, por
edhe te vjetrat té kené pak cka té kujtojné nga trashégimia kulturoré dhe urb-arkitektonike e késaj
zone. Mungojné publikimet apo aktivitetet kulturore pér ngritjen e vetédijésimit pér ekzistimin e
vlerave né kété zoné. Mungon interpretimi i kétyre vlerave edhe nga insitucionet edukativo-
arsimore. Shkatérrimi i késaj zone ka implikuar mé sé shumti shkatérrimin e kujteses kolektive pér
ekzistimin e vlerave dhe ruajtjen e tyre.



ZHVILLIMET NGA '78-TA

Planifikimi urban né zoné dhe vendimet e dala gjaté viteve - Duke filluar nga Plani Gjeneral i
Prishtinés i vitit 1951, e duke vazhduar me planet e tjera urbane, pjesés géndrore té Prishtinés iu
kushtua trajtim i posagém si rezultat i shkatérrimeve té béra né gendrén kulturore, ekonomike e
administrative té saj. Megenése munguan fondet pér realizimin e té gjthé invazionit prishés-
ndértues, njé numeér i veprave té arkitekturés tradicionale arriti qé té& mbijetonte. Ato u cilésuan dhe
u shpallén si monumente kulturore! Ndérsa viti 1978 éshté vit pér tu shénuar né aspektin e zhvillimit
té bérthamés sé Prishtinés. Plani detal urbanistik i vitit 1978, hartuar nga Enti pér Urbanizém i
Prishtinés, duke vlerésuar strukturén ekzistuese urbane dhe né bazé té koncentrimit té objekteve té
vlerésuara nén mbrojtje, ka vértetuar kufijté e té ashtuquajturés "Zoné Historike". Pérkundér
shkatérrimit té tregut té vjetér dhe shumé objekteve tradicionale, kjo zoné ende kishte vlera
historike, arkitektonike dhe mjedisore, dhe si e tillé kérkonte tratim té vecanté! Njé shqyrtim i
ngjashém késaj zone iu bé edhe me planin e ri gjeneral té 1987-tés, edhe pse efektet negative té
zhvillimeve né zoné vetém sa po shtoheshin. Mé voné, né vitin 2004 autoritetet e Prishtinés
miratuan njé plan té ri strategjik urban si preventivé e kanosjeve enorme né kété zoné. Tek né 2006-
tén u iniciua procesi i hartimit té njé plani rregullativ pér té ashtuquajturin "Qytetin e vjetér" té
Prishtinés, pér tu vazhduar né 2009-tén me zgjerimin e kufijéve té dikurshém té zonés né 42 ha (prej
20 ha sa ishin). Eshté e diskutueshme nga ekspertét se si u vendos pér shtimin e késaj sipérfageje.
Cili ishte kriteriumi dhe géllimi?!

Aktiviteti ndértimor né zoné éshté duke vazhduar duke gené i pa planifikuar dhe i pa monituoruar.
Plani rregullativ i késaj zone éshté inicuar (me procedurat e tenderimit) tri heré rradhazi nga Komuna
e Prishtinés dhe éshté ndérpreré pér shkak té kérkesés pér pérpilimin paraprak té Planeve
Rregulluese té Hollésishme.

Statusi ligjor i zonés dhe i objekteve né veganti - Zona né fjalé, e konceptuar si "Qendra Historike™" e
Prishtinés, momentalisht nuk gézon kufij té definuar. Si e tillé asaj i mungon statusi ligjor dhe nuk
éshté e mbrojtur si zoné! Dhe jo vetém kaq... Objektet e késaj zoné dikur né mbrojtje shtetérore, nga
ligji i regjimit jugosllav/serb, sipas Ligjit té& Kosovés pér trashégimi kulturore nga viti 2006 gézojné njé
status tjetér, até té mbrojtjes sé pérkohshme. Ky status duhet té ri-shqyrtohet ¢do vit! Statusi
mbrojtje e pérkohshme vazhdohet sipas procedurés sé rishikimit dhe rivlerésimit ¢do vit, dhe si
produkt final ka Listén e Trashegimisé Kulturore nén Mbrojtje te Pérkohshme.

Bartja e pérgjegjésive institucionale - Ruajtja, mbrojtja dhe zhvillimi aktiv dhe i miréfillté i
trashégimisé kulturore éshté detyrim kushtetues. Ligji pér Trashégiminé Kulturore, i miratuar né
2006-tén, lidhur me plotésimin e kétyre detyrimeve, ka ngarkuar autoritet dhe institucionet si¢ jané:
Kuvendi i Republikés sé Kosovés, Késhilli i Kosovés pér Trashégimi Kulturore (KKTK), Qeveria
gendrore (Kryeministria, MKRS, MMPH, institucionet e trashégimisé kulturore, té planifikimit
territorial dhe kadastri) dhe Qeveriné lokale. Ndryshimet ne ligj-bérje dhe procesi i krijimit té& késaj
hierarkie institucionale ka ndikuar edhe né zhvillimet e fundit né Qendrén Historike té Prishtinés.

Demolimi, djegja dhe shkatérrimi i njé numri té konsiderueshme té objekteve té trashégimisé né
zoné - Té dhéna relevante tregojné pér njé pérqindje té larté (44%) té shkatérrimit té objekteve
dikur té mbrojtura ligjérisht. Gjendja e shumé objekteve (sidomos té shtépive individuale) éshté
mjaft e réndé. Vizuelisht mund té supozohet se shumé prej tyre jané né rrezik té rrénimit té
pjesshém. Gjaté dy dekadave té fundit, nuk mungojné rastet e rrénimit té géllimshém té strukturés
SE vjetér, pér ta béré zévendésimin e saj me té rené. Gjendja ekzistuese e monumenteve éshté
rrezikuar edhe nga ndértimet reja té cilat nuk kané respektuar rrezen e obliguar pér distancim né
rastin e objekteve nén mbrotje.



Restaurimet ne objektet brenda zonés - Pérderisa monumentet brenda zonés sé konceptuar si
"Qendra Historike" e Prishtinés vazhdojné té gézojné mbrojtje té pérkohshme, faktori kohé ka
ndikuar edhe né gjendjen e tyré té pérgjithshme. Autoritetet geverisése ne mes té objekteve té
banimit dhe atyre fetare e administrative, kané zgjedhur kéto té fundit si mé parésore pér
intervenimet e procesit té restaurimit. Mirépo intervenimet e tilla, edhe pse me investime té
konsiderueshme, jané cilésuar negativisht nga shumé kritik. Projektet e restaurimit mendohet se mé
shumé kané zbehur vlerat e gjendjes burimore té objekteve. Eshté vlerésuar se nuk jané konsideruar
konventat ndérkombétare pér mbrojtjen e trashégimisé dhe nuk jané konsultuar profesionisté té
[émive relevante. Mungon poashtu dokumentacion i plotésuar me analizat paraprake pér
pércaktimin e destinimit té ri té objekteve né fjalé pas restaurimit (posacérisht rasti i Hamamit té
madh). Poashtu éshté pér tu shqyrtuar relacioni i punékryesve dhe autoriteteve mbikqyrése, pér té
cilét mendohet té keté shkelje ligjore dhe shfrytézim té postit pér pérfitime personale. Té gjitha kéto
kané ndikuar né degradimin e kétyre monumenteve me réndési né rradhé té paré historike.

Publikimet né lidhje me zonén - Pérkundér faktit se institucionet pérkatése kané patur pér detyré gé
né vazhdimési té béjné inventarizimin apo edhe incizimin e aseteve té trashégimisé kulturore,
mungojné materialet arkivore, materialet bibliotekare si dhe materialet audio-vizuele. Dhe edhe
nése kéto té fundit ekzistojné, mungon njé pérbledhje e tyre dhe analizé e vértetésisé sé té dhénave.
Pozitive né kété drejtim mund té konsiderohen prurjet nga dy publikimet e fundit, "Trashégimia e
Prishtinés"”, CHwWB dhe "Bazat e konzervimit pér Qendrén Historike té Prishtinés", BE/KIE. Pérkundér
mangésive eventuale, kéto dy publikime pérbejné té vetmet burime té késaj natyre dedikuar
bérthamés historike té Prishtinés né aspektin kulturor, urbanistik dhe arkitektonik té saj.

PROBLEMATIKAT
Gjendja ekzistuese né Qendrén Historike té Prishtinés rezulton té jeté alarmante. Aktivitetet brenda
zonés dhe avaria e pérgjegjésive insitucionale sjellin né pah kéto problematika kryesore:

Mungesa e bashkéveprimit insitiucional (MKRS-MMPH-KK) - Bashkéveprimi né mes té kétyre tri
institucioneve rezulton té jete njé qark gé nuk mbyllet. MKRS bart barrén kryesore, dhe si e tillé nga
ekspertét akuzohet pér ngecjen e procesit té bashkéveprimit né mes té¢ MMPH dhe né kété rast
Komunés sé Prishtinés. Thirrjet nga kéto té fundit pér mobilizim té njé iniciative pér definimin e
problematikés sé statusit té zonés dhe objekteve si dhe kufijéve té zonés, rezultojné té mos jené
pritur me entuziazém.

Mungesa e kufijéve té definuar zonés - Mungesa e kufijéve ligjor paraprihet nga mungesa e kufijéve
té definuar té zonés. Edhe pse pér "Qendrén Historike" té Prishtinés shpesh referohemi si "Zoné
Historike" e Prishtinés, né fakt ajo nuk éshté fare e definuar si e tillé. Edhe pse mund té referohemi
né kufij té ndryshém té planeve urbanistike ndér vite, ky nuk é&shté komponenti i vetém. Kufijt e
zonés duhet té definohen né bazé té mbetjeve dhe potencialit t¢ mundshém té vlerave té
trashégimisé kulturore.

Mungesa e statusit ligjor pér zonén - Pa definim té kufijve té asaj qé do ta pércaktonin si zoné,
sipérfagja e trajtuar me pérmbajtje té mundshme té vlerave té trashégimisé kulturore nuk mund té
definohet me status ligjor. Fakti gé kjo zoné nuk éshté e mbrojtur, ka ndikuar drejtpérdrejt né
degradimin e vazhdueshém té saj. Né rast se kjo zoné do té gézonte status té pércaktuar (né
mbrojtje) atéheré kjo do ta ndihmonte né parandalimin e té gjitha aktiviteteve zhvillimore negative
né té dhe rrethiné. Vetém statusi né mbrojtje (té& pérkohshme) i monumenteve né vecanti, nuk e ka
ndihmuar mbrojtjen e zonés né pérgjithsi.

Statusi i pérkohshém i dhéné pér objektet nén mbrojtje - Kalimi nga mbrojtja e pérhershme né
mbrojtje té pérkohshme, vetém sa i ka démtuar monumentet dhe gjendjen burimore té tyre,



konsiderojné ekspertét. Fillimisht kjo i ka kthyer né njé gjendje t& méhershme té shqyrtimit té tyre,
duke ditur ge monumentet se pari shpallen nén mbrojtje té pérkohshme dhe mé pas té pérheshme.
Pérfundimisht monumentet brenda késaj zone kérkojné re-inventarizim dhe definim té statusit té
tyre né ményré gé té parandalohet shkatérrimi i vazhdueshem né emér té jo seriozitetit té statusit
gé e gézojné.

Aktiviteti ndértimor brenda zonés (ndértimet pa leje/ leje té kontestueshme dhe jo-pérgjegjésia
institucionale) - Aktiviteti ndértimor né kété zoné nuk ka té ndalur. Edhe pse nga autoritetet
komunale kéto mohohen, objekte té reja, né disa raste edhe té njé etazhiteti t¢ mesém dhe té larté
jané duke u ndértuar né aférsi té objekteve nén mbrojtje. Ekziston njé paqgartési né rrugén té cilét
duhet ta ndjekin aplikuesit pér leje ndértimore né kété zoné. Pérderisa Komuna e Prishtinés supozon
se i procedon kérkesat né Qendrén Rajonale pér Trashégimi Kulturore, rekomandimet e kétyre té
fundit rezultojné té mos mirren parasysh. Struktura té reja jané duke u ndértuar né aférsi té
monumenteve nén mrbrojtje duke mos respektuar etazhitetin, konceptin e arkitekturés tradicionale
té zonés, materializimin, si dhe rrezen e distancimit.

Mosndéshkim i personave té cilét géllimisht kané shkatérruar dhe degraduar objekte té cilat kané
gené nén mbrojtje - Eshté béré tradité qé té digjet apo shkatérrohet e vjetra né ményre gé lirshém
t'i léshohet vend té resé. Pronarét e objekteve me vlera té trashégimisé kulturore, té pakénaqur me
gjendjen e objekteve pér té cilat duhet té kujdesen vet dhe pa pérkrahje dhe lehtésime nga
institucionet, zgjedhin gé té shkatérrojné pronat e tyre, té joshur nga pérfitimet gé mund t'i kené
nga ndértimet e reja si zévendésim! Mungon penalizimi i kryesve té kétyre krimeve ndaj vlerave
kulturore.

REKOMANDIMET
Né kété raport preliminar, i cili i paraprin njé raporti té hollésishém té cilin do ta publikojé sé shpejti
"EC Ma ndryshe", ne i ofrojmé kéto rekomandime urgjente:

Ndérprerja e pérkohshme e té gjitha aktiviteteve ndertimore ne zone (strukturave té reja si dhe
intervenimet né ato te vjetrat) — Pér té parandaluar shkatérrimin dhe degradimin e métutjeshém né
zoné, ne i béjmé thirrje institucioneve komunale gé té ndérpritet né afat té pacaktuar ¢cdo aktivitet
ndértimor.

Rishqyrtimi i pérgjegjésive institucionale sipas ligjeve ne fugi - Té shqgyrtohet mungesa e
bashkéveprimit né mes té institucioneve pérgjegjése té percaktuara me Ligjin pér Trashégiminé Kulturore.
Mungon bashkéveprimi né mes t&é MKRS-MMPH-KP. Poashtu edhe né funksionimin e KKTK ka ngecje. MKRS té
detyrohet pér mobilizim t& menjéhershém té marrjes sé situatés nén kontroll.

Angazhimi i ekspertéve nga Iémia e trashégimisé, urbanizmit, arkitekturés, historisé, artitit dhe
jurisprudencés (pérfshi edhe pérfagésuesit nga Universiteti i Prishtinés) - Meqgenése shqyrtimi i
"Qendrés Historike" té Prishtinés éshté ¢éshtje shumé komplekse dhe me pérgjegjési té larté éshté e
nevojshme gé té pérfshihen profesionisté té Iémive té lartécekura, pa anashkaluar edhe ekspertét
ndérkombétaré té déshmuar né trajtimin e gendrave historike.

Té valorizohet cka ka mbetur nga kjo zoné (té mirret nje akcion incizimi dhe inventarizimi né
terren pér shgyrtimin e objekteve té mbetura dhe té béhet vlerésimi i vlerave té trashégimisé dhe
atyre urb-arkitektonike né zoné) - Pér shkak té dinamikés sé aktiviteteve negative né zoné, té
shkatérrimit dhe ndértimit jo-adekuat té zonés, éshté mé se e nevojshme qé té kundér-veprohet me
té njejtén tempo. Mobilizimi i grupeve té studentéve apo edhe vullnetaréve té pércjellur nga njé staf
profesionit pér té béré incizimin e gjendjes né terren do t'i paraprinte procesit té vlersimit se ¢ka ka
mbetur si vleré e ruajtur nga lista e dikurshme e objekteve me mbrojtje té€ pérhershme dhe cka nga
"Zona Historike" e '78-tés.



Té béhet definimi i kufijve - Njohja e vlerave té mbijetuara té objekteve brenda zonés do t'i
paraprinte procesit té pércaktimit té kufijve té saj. Objektet me vlera té trashégimisé kulturore dhe
potenciali i zhvillimit té aktiviteteve né aférsi té tyre do té shérbente si indikator pér nevojén e
zgjerimit (apo ngushtimit) té kufijve té "Zonés Historike" té dikurshme .

MKRS té ofrojé status ligjor (pér zonén né pérgjithsi dhe objektet né vecanti) - Né afat sa mé té
shkurté Ministria e Kulturés thirret té japé status té definuar si mbrojtje e pérhershme pér objektet
me vlera té trashégimisé kulturore brenda zonés. Kjo do té pengonte dhe ndalonte perfundimisht
degradimin e vazhdueshem te tyré, krijonte hapésiré pér penalizmin e kryesve té kétyre
shkatérrimeve dhe mbrojtjen e kétyre pak objekteve té shpétuara nga degradimi i viteve té fundit.
Poashtu zona si sipérfage e definuar duhet té gézoj status té definuar, i cili do t'i mbronte kufijté e
saj dhe té gjithé aktivitetin ndértimor brenda saj.

Té procedohet me planin e Konservimit - Rivlerésimi dhe ripércaktimi i térritorit té "Zonés
Historike" té dikurshme té Prishtinés do té hapte mundésiné e thirrjes pér Konservim dhe hartimin e
planit té Konservimit.



SHENIM
Ky raport preliminar paraprin prodhimin e raportit t€ hollésishém pérfundimtar pér "Qendrén
Historike" té Prishtinés

